
GOUVÈNÈ CUOMO ANONSE PWEN ESANSYÈL LONG ISLAND NAN AKO SOU 

BIDJÈ ETA 2016-17 
 

Videyo Gouvènè a kap anonse akò ak lidè palmantè nan konferans laprès yè swa 
disponib nan fòma Kalite TV la ak sou YouTube la 

 
 
Gouvènè Andrew M. Cuomo jodi a te prezante akonplisman enpòtan pou Long Island 
nan akò sou bidjè Eta 2016-17 la. Anplis pou kreye yon plan salè minimòm $15 nan tout 
eta, règleman konje fanmi peye ki pi solid nan peyi a, ak yon rediksyon taks sou revni 
pèsonèl ki pral redwi taks klas mwayèn lan nan pousantaj ki pi ba depi 70 ane – bidjè a 
gen ladan tou yon kantite siyati bidjè ki devlope ekonomi an epi kreye yon New York ki 
pi ansante, pi pwòp, solid ak vèt. 
 
Pou referans, enfòmasyon sou plan salè minimòm $15, 12-semèn konje fanmi peye, 
rediksyon taks $4.2 milya pou klas mwayèn nan ak $24.8 milya nan èd lekòl disponib la. 
 
Pwen esansyèl rejyonal spesifik nan bidjè eta 2016-17 pou kominote Long Island 
yo gen ladan:  
 
Èd Lekòl: Distri lekòl yo nan Long Island ap resevwa $3 milya nan èd lekòl – yon 
ogmantasyon de $200 milyon parapò a ane pase. Rejyon an ap resevwa $8.8 milyon 
dola nan finansman lekòl kominotè. Bidjè sa ap restore konplètman $117.6 milyon nan 
Eliminasyon Eka Ajisteman Rejyon an. 
 
Salè Minimòm: Depatman Travay Eta pwojte 382,236 travayè nan Long Island ap 
eksperimante salè ki pi elve nan kad salè minimòm $15, re-envesti yon estimasyon 
$2.45 milya nan ekonomi rejyon an. 
 
Konje fanmi peye: Depatman Travay Eta pwojte 936,283 travayè sektè prive nan Long 
Island ap vini kalifye pou 12 semèn konje fanmi peye. 
 
Rediksyon Taks pou Klas Mwayèn: Rediksyon taks pou klas mwayèn nan bidjè a, lè li 
fin byen enplemnate, ap ekonomize kontribyab yo 904,774 nan Long Island yon total 
$766 milyon avèk ekonomi mwayèn $874 pa ane. 
 
Envestisman spesyal Adisyonèl nan Long Island gen ladan:  

• Enstitisyon SUNY yo nan Long Island ap resevwa $87.7 milyon nan finansman 
kapital. 

• $40 milyon nan finansman CHIPS pou wout lokal ak pon yo. 
• $50 milyon pou bati yon Sant modèn pou Medsin Bio-elektwonik. Antrepriz 
konjwen avèk Feinstein Institute, North Shore, Cold Spring, Hofstra ak Stony 
Brook University. Matche pa $300 milyon dola nan envestisman prive epi l ap 
kreye 650 djòb. 

•  $1.5 milyon pou adrese povrete nan Hempstead grasa inisyativ Rediksyon 
Povrete Empire State. 

• $15 milyon dola pou sipòte pwojè enfrastrikti enpòtan pou Brookhaven National 
Lab.  

• $10 milyon pou yon kominote Long Island (chwazi pa Konsèy Rejyonal la) pou 
finanse lojman transfòmativ, devlopman ekonomik, transpòtasyon ak pwojè 
kominotè ki fèt pou atire epi kenbe rezidan, vizitè ak biznis yo nan anba lavil. 

• $50 Milyon pou amelyorasyon enfrastrikti nan sant Ronkonkoma. Ap stimile 
$600 milyon nan devlopman plizyè itilizasyon. 

• $5 milyon pou etidye fezabilite yon tinèl ki konekte Long Island nan swa Konte 
Bronx, Westchester oswa Connecticut. 

• $1 milyon pou etidye posibilite pou yon pò dlo pwofon nan ansyen izin elektrik 
Shoreham, sa ki ta retire trafik komèsyal sou wout konjesyone Long Island yo. 

• $6 milyon pou finanse antyèman yon Estasyon Enspeksyon Federal nan 
Ayewopò MacArthur. Soulaje trafik sikilasyon nan JFK. Ogmante devlopman 
ekonomik nan Long Island. 

• Komèsyalize 14.5 kawotè pou avyasyon oswa devlopman komèsyal nan 
ayewopò Republic, ak pwopoze redevlopman yon nouvo pati nan teren nan nò 
an yon nouvo 12.5 kawotè devlopman itilizasyon melanje avèk yon nouvo arè 
LIRR. 

• $200,000 pou kontwole dlo anbatè nan Konte Nassau pou sipòte strateji pou 
anpeche polisyon pestisid nan Long Island. 

• $4.5 milyon pou pwojè amelyorasyon egou, amelyorasyon septik, ak jesyon 
azòt nan Konte Suffolk. 

• $5 milyon pou amelyorasyon nan izin tretman dlo sal nan Konte Nassau. 
• $1.8 milyonpou Komisyon Long Island Pine Barrens, sa ki konsève yon sous 
dlo potab enpòtan pou Long Island. 

• $150 milyon pou ranfòse kondisyon ivè nan Nassau Expressway, kreye 2,100 
djòb. 

• $54 milyon pou rekonstri 8 kilomèt State Route 112 LIE, kreye 756 djòb. 
• $66.6 milyon pou asistans transpò pou Nassau; $25.9 milyon pou Konte 
Westchester; ak $4.5 milya pou MTA ki enkli operasyon Chemendefè Long 
Island. 

• $500,000 pou Bethpage State Park pou amelyorasyon teren gòlf pou prepare 
gwo tounwa yo 

• $2,000,000 Amelyorasyon nan Heckscher State Park 
• $10 milyon dola pou inisyativ renovasyon konplè Jones Beach State Park, ak 
$400,000 pou konstwi faz 1 nan santye pou bisiklèt ak plizyè itilizasyon. 

• $7 milyon nan kredi taks pou devlope endistri agrikòl nan Long Island. 
• $22 milyon pou elaji estad LaValle nan Stony Brook University. 
• $7,5 Milyon Dola pou renove kanpis Stony Brook Southampton. 
• $900,000 pou avanse pwojè rezistans klima ak kalite dlo nan kominote yo nan 
rivaj sid Estyè a. 

 
Lòt Envestisman spesyal Adisyonèl lokal nan bidjè a gen ladan:  
 
Sipò pou Edikasyon Siperyè 
Pou Inivèsite Eta New York, yon ogmantasyon $56 milyon nan sipò fonksyonman 
jeneral ak benefis sosyal anplwaye te founi pou kanpis yo ke eta ap jere. Kat sant 
inivèsite yo otorize pou ogmante pousantaj frè eskolè pou etidyan bakaloreya yo pa 
jiska 10 pousan pou yon estimasyon $ 22 milyon nan revni anplis. 
 
Bidjè a gen ladan tou plis pase $1.6 milya an sipò eta pou Inivèsite Eta New York, yon 
ogmantasyon $29 milyon nan sipò fonksyonman jeneral ak benefis sosyal anplwaye te 
founi pou kanpis yo ke eta ap jere. Eta ap nome yon espesyalis jesyon òganizasyon 
pou restriktire travay ak fonksyon administrasyon an epi prezante yon plan konpreyansif 
bay eta pou bidjè ane pwochen an. Sa pap non sèlman pote yon gwo ekonomi pou 
CUNY, men lap chèche pou sèvis pataje avèk SUNY. 
 
Pou devlope yon avni ki pi solid pou SUNY ak CUNY, bidjè a bay $110 milyon dola pou 
yon nouvo seri konpetitif NYSUNY 2020 ak NYCUNY 2020 sibvansyon defi kapital. 
Resous sa yo finanse inisyativ kanpis pou amelyore rezilta akademik, jwenn efikasite, 
epi ankouraje inovasyon ak devlopman ekonomik. Plis pase $1 milya te envesti nan 
pwogram stratejik pou fè kolè yo vini plis a bon mache epi ankouraje elèv ki pi entelijan 
yo pou devlope avni yo nan Eta New York ap kontinye ogmante finansman pou 
pwogram asistans frè eskolè epi sipòte Pwogram Padon Prè pou retounen sou pye ou 
w la. 
 
Bidjè a gen ladan tou yon envestisman $20 milyon dola pou sipòte pwogram devlopman 
mendèv nan SUNY ak CUNY kap prepare etidyan yo pou karyè 21yèm syèk la. Sa gen 
ladann:  

• $15 Milyon pou Pwogram Travay Enèji Pwòp  
o Edike pwochen jenerasyon travayè enèji pwòp yo nan eta pou asire ke 

New York dirije wout la an devlopman mendèv enèji pwòp, 
o Etann pwogram teknoloji pwòp ak enèji renouvlab ke SUNY ofri.  

• $5 milyon pou kreye Aprantisaj SUNY/CUNY  
o Amelyore patenarya inove SUNY/CUNY avèk travay New York yo kòm 

youn nan pi gwo pwogram aprantisaj piblik-prive nan peyi a 
o Asire ke elèv yo konplete degre pandan yap patisipe nan aprantisaj 

anrejistre epi finalman prepare plizè milye Nouyòkè pou nouvo opòtinite 
travay nan manifakti avanse alafwa nan gwo ak ti konpayi yo.  

o Lyen salklas ki baze sou enstriksyon avèk fòmasyon ki baze sou travay 
pa anplwayè nou yo nan Eta 

Pwogram Kredi Taks Travay Jèn Iben 
Pwogram sa ankouraje biznis anpwaye jèn moun 16 rive 24 lane ki pap travay, ki 
dezavantaje, kap viv nan vil yo ki gen plis povrete ak chomaj. Alokasyon chak ane a 
ogmante soti $20 milyon dola rive $50 milyon dola pou lane anboch 2016 ak 2017, kote 
$20 milyon dola ka afekte nan tout eta a. 
 
$50 milyon dola Envestisman I LOVE NY 
Bidjè a gen ladan $50 milyon ogmantasyon pou kanpay I LOVE NY la nan fason pou 
kontinye devlope gwo sektè touris New York la – ki te responsab pou plis pase 883,000 
djòb ak yon enpak ekonomik $100 milya nan ane 2015 la. 
 
$54 Milyon Dola pou Ogmante Kapasite Aplikasyon Lalwa ak pou Ede Konbat 
Teworis 
Dènye atak laterè yo montre yon tandans nan direksyon atak kowòdone kote yo itilize 
zam datak modèl militè, ansanm avèk gwoup ekstremis ki pran nesans lokalman ki 
angaje nan atak lous solitè. Atak sa yo pi fasil pou fèt sou tè Ameriken an e yo ka rive 
nenpòt kote nan Eta New York. Nouvo reyalite teworis sa mande yon apwòch 
apwofondi nan efò anti-teworis Eta a. 
 
Bidjè a gen ladan yon envestisman $40 milyon, yo te premye pwopoze nan diskou sou 
eta Gouvènè a, pou ogmanse prezans ajans lapolis atravè eta a, $10 milyon dola pou 
ekipman sekirite pou ajans lapolis lokal ak $4 milyon dola envestisman pou bay polisye 
New York State Police fizi gwo pwisans, pwoteksyon blende pou kò yo ak kask balistik 
pou tèt pou tout twoupè an inifòm kap travay, ansanm avèk fòmasyon ki nesesè pou 
prepare yo pou menas teworis la kap evolye. 
 
Fon Pwoteksyon Anviwònman  
Bidjè a gen ladan afektasyon kredi $300 milyon dola pou EPF, pi wo nivo finansman 
nan istwa pwogram lan ak yon ogmantasyon $123 milyon dola nan ane fiskal 2016. 
Ogmantasyon sa ap bay lajan ou pa janm wè pou entandans, pwogram agrikilti, 
prevansyon ak eliminasyon espès anvayisan, resiklaj minisipal ak yon pwogram jistis 
anviwonman agresif. Anplis, nivo finansman sa a pral kreye nouvo pwogram pou ede 
kominote adapte nan chanjman klima atravè planifikasyon rezilyans ak pwojè kapital epi 
pou diminye emisyon gaz efè sè andeyò sektè elektrisite a. 
 
Lwa sou Modènizasyon Enfrastrikti Dlo  
Lwa sou Modènizasyon Enfrastrikti Dlo 2015 lan prevwa sibvansyon pou minisipalite 
pou modènizasyon sistèm dlo potab ak dlo ize enpòtan anpil. Bidjè ane sa a ogmante 
finansman lwa soti $200 milyon dola apwouve nan lane 2015, rive $400 milyon dola. 
Sibvansyon ki bay atravè lwa a pral ede otorite lokal vanse apeprè $2 milya dola nan 
envestisman pou enfrastrikti lokal dlo potab ak dlo ize pandan y ap kreye apeprè 33,000 
dyòb nan konstriksyon.  
 
Konbat Konsomasyon Opyòd 
Bidjè a envesti $25 milyon dola nan Biwo Sèvis Konsomasyon Alkòl ak Dwòg la pou 

konbat pwoblèm ewoyin/opyòm lan, ak yon ogmantasyon nan depans soti $141 milyon 
dola nan ane fiskal 2016 rive $166 milyon nan ane fiskal 2017 (yon $51 milyon dola 
ogmantasyon depi ane fiskal 2014). Bourad lajan pral sèvi pou ogmante aksè nan sèvis 
sipò pou prevansyon, tretman ak rekiperasyon pou moun kap soufri maladi akòz 
itilizasyon ewoyin, opyòm ak lòt sibstans. Mete sou sa, pou pouse batay kont abi 
opyoyid la pi lwen, bidjè a gen ladan l inisyativ ki pral mande pou òganizasyon swen 
kowòdone mande otorizasyon alavans pou renouvèlman opyòd ki depase kat 
preskripsyon nan 30 jou. Inisyativ la pap konsènen malad kap soufri ak konsè, 
depranositoz oubyen kap resevwa swen lospis. 

